
二零零四年 
 

呈白谦慎先生 
(01/01/04) 

城冷风吹雪， 
小楼茶暖香。 
毒眼生胜迹， 
铁口免时狂。 
郐下古成法， 
街头奇可藏。 
此中真意匠， 
双桨待重商。 

附奈尔先生和 

次韵赋得 故人来 奉和并 

录呈 故人 

介然凡口怪， 
荦荦器难藏。 
甚毒阮睛白，（阮籍常白眼对人） 
颇飞夔句香。（姜夔：“冷香飞上

诗句”） 
误弦邀返顾，（“欲得周郎顾，时

时误拂弦。”） 
折面耻佯狂。（崔洪面折人过而复

无后言。） 
积想君先揣， 

今宵共席商。 
 

故人 

 
风城元夜雪， 
引我故人哀。 
浓酒酾肝胆， 
方城谋鬼才。 
陈蕃何处榻？ 
心事几层灰。 
一别思成永， 
天人泪共腮。 

陈蕃榻，用字面意思。 

传道人 
(01/04/04) 

传道人某，抗战末欲投延

安。以其日眠不醒遂误。

后入某神学院，谋得振铎

一职，复以迟睡而误振

铎。后立志传道。五十年

代系狱。出狱之时，已是

七十年代之末，妇已龙

钟，儿女生孙。又数以传

道事系狱，以为常事焉。

今年初得见其人，亦古稀

平常人也。 
平生两误睡宜迟， 
陶冶尘泥天有时。 
罗网平生人悔未？ 

自由古道我行之。 
返魂肉骨寻常有， 

时乱家。 
神州破碎千般劫， 
大道传时我道微。 

右足尝粉碎性骨折而自

愈；又尝身堕悬崖，灵魂

出窍，自睹狱医为验尸等

等。 
 

观海有梦 

（6/29/04） 

逡巡沉郁万重山， 

龙祖折气望中还。 

日月晦光云水里， 
江山变色暮朝间。 
扶摇一夜游天梦， 
混沌三生弥万年。 
娲补禹疏仍破裂， 
夸追羿射自高悬。 
天梯忽落出云汉， 
地形空端没齐烟。 
过我九行星若掠， 
隔河几牛女相见。 
倒悬斗柄小如芥， 
浪漫银河真似缘。 
万千星际一时没， 

迢递魄魂九转还。 
遥见尘丝悬宇宙， 
真光寥落几连环。 

 
呈版主 

 
三缄天地口， 
结网画旗亭。 
磨我几行瘦， 
要君一点评。 
诗医瘗黄鹤， 
雅至留社名。 
他日或相见， 
江湖分夏冰。 

 
小女吟 

(2004) 

夜珠璞玉凿难通， 

生女龙年欺小龙。 

姊慢让梨状宜告， 

母询砸缸珠落红。 

饭疑鸡首谁先咬， 

月逐回家何处风。 
未语痴痴先绽笑， 
背人长令饼匣空。 

 
咏石：鸡血 

 



女娲炼罢凝难冻， 
造化漫收太古霞。 
零落凡尘人不识， 
漫云血种石开花。 

 
看《西游记》稚女有问因

戏作 
 

磨牙吮血半天源， 
几度魂飞十七年。 
顽石一生难证果， 
蟠桃食罢可齐天？ 
真经堪度徒为圣， 
道路难行身是凡。 
侥幸佛佗真有道， 
传经唯问钵盂钱。 

 
神州 

 
云外神州百事悲， 
鸡虫虎豹厌凝脂。 
峡高水绝愁猿绝， 
楼赤行尸拜死尸。 
游刃满朝迷鹿马， 
负棺一老誓熊罴。 
神游岁岁满黄竹， 
河浊海清当有时。 

 

木乃伊 
罢吹一息存何物， 
侥幸千年名与身。 
丹药难留玉环色， 
皮囊或是彭祖邻。 
与贤不肖人间苦， 
共贵孤穷鬼谷真。 
游魄东西南北地， 
壶蜂蚁象共谁询。 

 
无题 

 
高秋晴日塞天地， 
一世望中蛮触非。 
谢屐有牙啮门限， 
无侯飞将空铁衣。 
搜锋兔或杀将尽， 
识路马堪牙未颓。 
心月待盈满江海， 
骨沉烟灭身恨谁？ 

 
情人节忆旧与洁 

(2004/04) 
 

识君清冷故黔山， 
分醉秋风酡素颜。 
鸿雁经年行几断， 
誓盟满字讯三翻。 

生香锦竹万千节， 
梦竹酸风一两帆。 
成醉成灰诗半卷， 
无心无泪月婵娟 。 

 
一夜小城舞中遍， 
几番入梦觉无痕。 
酒杯浮沫迷时事， 
书海沉香觅美人。 
形迹逍遥津有鬼， 
心情菩提树无根。 
尺冰待淬血将冷， 
碧向寒窗漪漏纹。 

 
江头世味望江尾， 
何事相濡学相忘。 
绝致迢迢分鹊路， 
何如夜夜共黄粱。 
天无语处空垂谶， 
莺破梦时漫理妆。 
为我抛家成落拓， 
厨烟入鬓不成香。 

 
峨眉秀色云中碧， 
玉壁金川入梦奇。 
囊涩添香红袖短， 
书生宏志大名迟。 
洞仙伏暑斋墙汗， 

丹灶腊寒香榻词。 
双炙鹌鹑聊比翼， 
待扶羊角薄虹霓。 

 
愿化春泥护颜色， 
厨烟聊共云鬓酥。 
三年依旧嫁时箧， 
四壁长悬无用书。 
鸾凤难巢桐叶满， 
蛟龙易海鲸波恶。 
经年此去浦江柳， 
绮泪寒灯一点孤。 

 
连宵秉烛未成欢， 
隔夜清光不同圆。 
孤馆东望人避梦， 
重瞳西向志难迁。 
黄皮碧眼谁鬼子， 
折骨摧筋岂美元。 
五月枯花觅真宰， 
频年野谷生杜鹃。 

 
潘师 

 
甘贫食肉岂无相， 
面壁无心破壁飞。 
落笔高风朝汉魏， 
舂胸大块夜蛇虺。 



江湖长忘风生沫， 
师友难期天降时。 
闲把南华点书网， 
沉疴颐养谁悔迟。 

 
戏题山居小照 

 
山居在何山， 
廟堂迢递间。 
霞栖嚣世远， 
灵隐一身闲。 
日艳迟连水， 
山青欲上天。 
时时点周易， 
归与美人看。 

 
临集王圣教 

 
童功堪误十年灰， 
梦里依稀大鸟飞。 
墨散亡羊声入纸， 
笔追卧虎意牵丝。 
一尘常欲真珠润， 
千结悠关病鹤欹。 
月下疏帘市声寂， 
一声残梦催鬓丝。 

 
橡树 

 
四时吟月啸风色， 
零落成悲平野荒。 
茂夏无妨天远大， 
凋秋其实鹿彷徨。 
苍干凝雪龙蟠篆， 
残叶余红霞散章。 
阅历沧桑几扪虱， 
去留指爪思凤凰。 

 
秋夜思 

 
梦蝶翩翩碧落间， 
鲛珠凝血几千年。 
虾怜红极前身痛， 
蛙浴香温后世缘。 
何梦小儿绵呓语， 
无云长夜寂孤欢。 
一秋瘦果望中坠， 
枫叶未丹飘已残。 

 
扪虱 

 
扪虱十年几问天？ 
屠龙无计待穷年。 
环中细节穷经纬， 
身后浮名误孝廉。 
和尚虾怜红入镬， 

庄生蝶梦乐沉泉。 
闲望远树连云碧， 
稚女自肩青草边。 

 
生风 

 
槎桠老树生风日， 
万点昏鸦绕日鸣。 
平地细声水清浅， 
漫天大影霞灭明。 
行踪拾得风月鉴， 
魂魄寻回碎叶城。 
吹彻三生冰玉骨， 
古弦罢弄自泠泠。 

 
忆别离 

余昔与洁常有牛女之别，

今犹时时梦见，滋味如

旧。 
成欢几秉烛？ 
还数前路灯。 
未竟鸳鸯梦， 
又看牛女星。 
酒红愧玫瑰， 
泪冷滴水晶。 
明月知人苦， 
不为今夜明。 

 

墙 
 

月影东迁诼笑语， 
蜗牛根下篆奇文。 
一寻时或锁红杏， 
万里未曾安草民。 
世事年华洇血迹， 
遗踪瓦砾满啼痕。 
相吹万类弥天地， 
几度云霄几度尘。 

 
赌场 

 
环中高碧锁天日， 
入耳惊心金铁琶。 
半日浮生今试手， 
谁家生计昨还赊。 
智愚色相都暝目， 
贫富衣冠俱熟虾。 
莫笑芸芸来往客， 
输赢无定是生涯。 

 
玫瑰 

 
颜色极红时可疑， 
风随泥委两难宜。 
香缄鱼素胭脂暗， 
尘染鹿茸星月迟。 



回梦昆山神骥葬， 
沉冰弱水钝蛙啼。 
年年开落花相似， 
垂泪花时又有谁。 

 
春雪 

 
悄然欲逐青消息， 
过院穿街殷绿芽。 
着瓦无声温蚀骨， 
随风抱梦冷飞花。 
积残浅白郢城曲， 
溶尽远生瀛岛霞。 
寒暖生涯无定意， 
华灯倦眼万人家。 

 
会友人 

 
故友来天半， 
清谈酽淡茶。 
穷乡空教授， 
清誉满天涯。 
环内几迷醉， 
镜中忽鬓花。 
罢思往来事， 
残月天上枷。 

 
听邓 

 
清歌长动世， 
浅唱几伤怀。 
小城故事好， 
何日君再来。 

 
春来 

 
无计寻春春自闹， 
红黄树老 新芽。 
回风衰草漫生绿， 
煮石娇儿浑忘家。 

黑指不甘花再种，（1） 
上头莫辞酒还赊。 
暖寒衫袄轻增减， 
流弹台湾总统衙。 

（1）不善种花者俗称黑

指头。 
 

欲屠雕 
 

几回龙过眼？ 
一夕梦屠雕。 
折项滴玄血， 
触头幽厉号。 
翼湍九洲土， 
尘起三地牢。 
埃定霜天碧， 

摇风一羽毛。 
 

十五年 
 

浮鸥异域相猜尽， 
梦里神京赴紫尘。 
香阵透初石流血， 
腥风疾后蜮寻人。 
仓皇去国今焉是， 
人海浮名久不存。 
春色天涯花满眼， 
当年错谔惜此身。 

 
人寿保险 

 
人生何处不堪死？ 
华盖难交莫为伤。 
拮据江郎负书箧， 
安排卓女重嫁妆。 
柯怜朽处棋无解， 
草叹腐时萤有光。 
签罢遗书聊一笑， 
再研淡墨续华章。 

 
晴寂野塘 

 
羿赦赤乌炙蟾瘦， 
望中碧透龙隐踪。 

大原焦土追青远， 
古木新枝绰影浓。 
九匝青霄雕尾血， 
三生灵药鹿头茸。 
蓦然飞起一塘雁， 
羽翮生风摇几重。 

 
超快学术讨论会，会处庭

前有大树 
 

如此惊秋从太古， 
何时落叶了西风。 
艰难苦恨驹过隙， 
虚实幻真虫语冰。 
毫末无垠测千变， 
瞬时有道期一清。 
高才信可干牛斗， 
磨罢斜阳销月明。 

 
太平春 

 
暖寒犹未定， 
草木已成春。 
庭茂寻常品， 
人夸颜色真。 
高低雀鸣树， 
啼笑儿戏邻。 
昨梦花生笔， 



直为春困人。 
 

风干玫瑰 
 

初开未极已成愁， 
艳荦犹深谁为留。 
拾罢枯红忽忆昨， 
妆成狂狷枉回眸。 
崚嶒相守曾无悔， 

趔趄当年为觅侯。 
庭下痴看小儿女， 
晴收闲草雨石头。 

 
旧金山 

 
风生云出水山浮， 
仙岛崚嶒回雁楼。 
满眼衣冠几能试， 
畸婚男女谁为愁。 
梦拘天使移民恨， 
旗号大同过客忧。 
为我一呼太平浪， 
翩翩摇落病沙鸥。 

 
旧金山双子峰望远 

 
碧海浮山蓝入绿， 
青山抱海翠堪怜。 

粼波曾是足高致， 
绝顶今登小梦原。 

 
万户烟尘迷贱贵， 
千般水石失媸妍。 
浮生剩得哲人否， 
大道童心疑往还。 

 
雨夜值故 

 
岂必姓名天下传， 

欷嘘已断劫馀烟。 

衰灯白桦琼瑶坼， 
微雨石衢云母寒。 
生计殊方髀徒厚， 
沉浮万国石当鞭。 
今宵风雨相留地， 
后会烟波莫问年。 

 
中宵杂吟六首 

 
千年宣室客， 
一介扪虱徒。 
思空帕米尔， 
情负伯拉图。 
知己虚生网， 
浪名苦羡鱼。 
有珠藏木椟， 

文椟莫伤珠。 
 

—————————— 
牛津濯倦足 
伊水滞尘心 
北海何浩荡 
厨烟自苦辛 
岁月欺颜色 
明珠赖欢欣 
骨摧应不悔 
地坼自沉吟 

 
马克思留迹 
渺余暂歇心 
贪山迷道路 
羡鸟破嶙峋 
无影怀人夜 
稀声蚀骨音 
感时风动草 
望远树生尘 

 
忍死三年痛 
苟生一国同 
归心亏口腹 
壮志斗鸡虫 
贵贱方城夜 
浅深股票梦 
身前身后事 

栀子又东风 
 

归路虎兼豹 
去留何故乡 
松柏阻红日 
呼吸接大荒 
廖阔生天地 
彷徨走大荒 
琼瑶为我注 
元气贯文章 

 
生涯长蓄泪 
肉骨几迷离 
燕雀九霄志 
冰壶一囊诗 
欲行月亏影 
将饮痕上衣 
为我成流落 
前尘竟可疑 

 
自助餐 

 
牛瘦蟹肥香有道 
瓜红蔬绿色应时 
贤偕不肖俱成饱 
造化所藏谁独亏 

 
野望一 



 
苜宿紫殷间白乱 
菊雏豆野俱黄花 
双纹沙鸟一鸣去 
草无名绿到天涯 

 
野望二 

 
南风初送暑 
大野渐鸣虫 
草浪紫翻绿 
幽人伫暮钟 

 
安居 

(5/2004) 
舍前舍后皆春草 
春寂车声间树声 
榆柳荫繁裁日月 
女儿齿龀长聪灵 
客来清夜旧新约 
兴至黄昏天地行 
已罢刘冠鸡起舞 
聊追谢屐鸟知更 

 
游湖 

(6/13/04) 
五湖云水一扁舟 
千里晴阳拔地楼 

舟窄捧心或无逸 
楼高揽佩多自由 
孤鸥过我影沉浪 
层浪拍风花点头 
堪笑因循终一问 
为谁抛掷为谁留 

 
十五年后 

 
(2004/06) 

 
河山百代几沉疴 
岂独瘟神起风波 
哭恸可怜儿头大 
世狂未惜下崗多 
负棺默默竹歌苦 
推毂沉沉轮转何 
遥奠怨魂无一语 
几人还忆流血歌 

 
天安门上太阳升 
从此祖龙愧太平 
岂必推杯名将死 
难为点火腐儒坑 
十年蚀梦青春泪 
两弹破天枯骨磷 
长保皮囊再唯物 
精神何日销水晶 

 
深林 

(6/29/04) 
日午入深林 
古木衍翠凉 
幽鸟双呼叫 
嗟余独彷徨 
鸟鸣声渐远 
我泪涕成行 
百合忽掩仰 
何人遗玉珰 

 
急雨 

(7/6/04) 
天际才看一片悬 
耳中雷灌黑弥天 
络天真幻网蛛白 
堕地灭明珠贝残 
三两才能凉绝顶 
万千皆散乱空滩 
匆匆来去知何事 
渺渺孤虹引雀喧 

 
曾是 

(6/26/04) 
曾是闻鸡梦起舞 
如今常夜趁疏灯 
将离将合光披点 

欲落欲收雨零星 
孤雀惊飞眇然去 
野花满眼不分明 
皮囊聚气终归土 
颐养胡为太瘦生 

 
满江红 
答抱朴子 

（7/13/04） 
独卧空山， 
渺无际， 
风吞云吐。 
春如水， 
饥鸢九匝， 
跳鱼惊鹭。 

蛛网丝纤难系梦， 
飞花影乱不堪舞。 

待天梯、接日上重霄， 
齐烟暮。 

 
参商地， 
忽相聚。 
牛女恨， 
痕一缕。 

问共工何触， 
女娲焉补？ 

孔逝孟迁迷未已， 



星开光灭连环误。 
剩支离、形骸共嵯峨， 

心长住。 
 

海边 
(07/17/04) 
驱车东向海 
临波名大西 
晴日贴肤炙 
白沙人无衣 
无风三尺浪 
汹涌绿玻璃 
沉浮弄潮儿 
呼声与浪齐 
我有七龄女 
也共海崔巍 
浪高人更高 
长发逐水飘 
万头起伏中 
我儿影忽消 
母欲唤未及 
偎依已似猫 

 
深林 

(7/17/04) 
老树孙枝深碧翠 
夕菌朝露俱堪疑 
烂柯化土登仙路 

倦蝶浮空枉梦回 
孤雀一声行不得 
酸风千叶魂归来 
经年幽隐几人到 
紫珮蒿莱蛇蚁苔 

 
乡梦 

(7/18/04) 
生幻烟岚老石头 
人烟磨蚀故风流 
门前柏老谁家火 
梁上燕啼何处楼 
烟射狂蚊宵读苦 
风生别袖父容愁 
泥滑崎岭忽垂雨 
坟白山青几髑髅 

 
购衣 

(7/4/04) 
百花窗外十分春 
窗内试衣愁煞人 
离合一堂千度试 
淡浓半世几回真 
时髦有价天天掉 
日月无痕岁岁深 
最是堪怜小儿女 
评头审足足高论 

 

满江红 再答抱朴子 
（7/20/04） 
鱼跃龙门， 

有几个、化龙飞去？ 
痴心念， 
千山明月， 
几年寻溯。 

逐尽烟波都不是， 
销沉肌骨归何处？ 

蓦相闻、寥阔有真情， 
泪如雨。 

 
多少事， 
从头悟。 
今安在， 
闲庭树。 

便龙身堪困， 
凤心能侮？ 

混沌窥天魂魄散， 
孔编佛简邯郸误。 

恁凝眸、识得乱江清， 
群山莽。 

 
求职 

7/29/04 
新月出云初有魄 
窃桃盗药事何如 
草船烟雾万千箭 

拾得几枝带血珠 
 
 

闲树 
7/28/04 

秋丹庭后一枫树 
夏茂庭前一树风 
小女试高昨年刻 
浅痕生绿吾额同 
光阴细数叶千遍 
乌鹊闲眠梦一通 
苜宿天涯俱三叶* 
当垆莫愧忆临邛 

*西方民俗，四叶苜宿为

佳兆。 
 

丹佛杂吟 
(08/03/04) 

蓄梦涵生几万年 
淘金憎命至今传 
生风碧獻蓝烟隔 
逆日黑云金锁盘 
自古云中藏寂寞 
至今雪上印婵娟 
转蓬何日息机括 
绝顶枯苔一骨寒 

 
丹佛城西山吐苍 



东望大野翠生凉 
炙人白日欲生毒 
纵雨黑云忽发狂 
曾是野民游猎地 
剩余垂泪简书黄 
回看接踵诸颜色 
平等说来谁短长 

 
年来格物迷幽琐 
几个寻根欲入天 
空说小球萌太速 
漫猜浩宇种能传 
何年水暖凝生气 
何世蠹粉结玉编 
唯剩石头磨妙理 
出门自笑漆灯繁 

 
丹佛天原上 
回梦地极涵 
望山头破雪 
出网鱼含丹 
楼栉晓珠细 
帘裁暮色残 
童心堪妒否 
点点漆光阑 

 
书史手卷 

 

攫幽深入帖 
截玉妙从碑 
三代盘龙古 
二王卧虎迟 
临池了贤达 
生计方鲁直 
书史多奇事 
笔端会逸奇 
翩翩翔大鸟 
涩涩挫惊蛇 
松老枯生露 
日残碧落晖 
安山天堕石 
挽梦茧抽丝 
书罢三更冷 
题成一梦微 

 
洛矶山 

(08/14/04) 
空山笼翠碧罗钿 
晚日穿云白玉簪 
深羡仙人尚留渡 
石间余响列天班 

 
云 

(Wisconsin farmland) 
(08/15/04) 

佳人头上颓不流 

湘竹巫水枉凝眸 
大野垂空碧连宇 
新晴映日玉簪头 
殊方萧鼓祈一片 
故国蜃烟迷九洲 
镇日闲龙犁未已 
丝牵网破幻曹刘 

 
白石 

Schoolhouse Beach 
(08/15/04) 

浩渺澈澄天之下 
几经磨洗白石头 
旧闻斯水沃云雪 
其石曾宜白玉楼 
沁指余寒还太古 
投波清响起闲鸥 
晴光离合犀生结 
潜浪松风拘客愁 

 
金门大桥 
(08/12/04) 
山水百年碧 
有时烟雨中 
望回灯点漆 
身老铁生红 
且告往来者 
莫随高下风 

空遗儿女恨 
谁与再从容 

 
碧 

Washington Island 
(08/14/04) 

浮世涵云万千载 
挹来眼底几回忧 
研成密密画中翠 
串作深深项上眸 
飞燕腰间时一响 
抱朴炉里焰长浮 
岂堪攫挹终流走 
无树不枝栖白鸥 

 
奥运 

（8/22/04） 
漆灯飞钺销流影， 
云幻风惊又四年。 
几日汗漫今日泪， 
一人冠授几人欢。 
大名鼎沸此时是， 
胜事烟销终古难。 
国祚何关斯会盛， 
缶歌铗锈铸沈钱。 

 
露营 

Sturgen Bay 



（08/22/04） 
一日驱千里 
暂家云万重 
话清今古事 
煹尽浅深红 
寒帐露听寂 
长河波望洪 
人言秋叶好 
待与月从容 

 
无题 

(09/04) 
新妆初试指流光 
闲下小庭步步香 
丛菊新残蛛网湿 
乱霞初透夕烟凉 
五铢薄识风轻重 
一叶红沁思短长 
夜寂幽窗霜月细 
灯残蝶舞瘦沈郎 

 
素秋 

（10/04） 
朝日灭明间 
寒塘十里烟 
轻车雷不断 
大野色堪怜 
红叶殊方变 

层田故国闲 
暗鸣跫自瘦 
断续点榆钱 

 
野宿 

（11/04） 
露宿山间，闻报伊战又

酣，伤亡若干；本拉登似

健在，布什近复选云云。 
 

萧萧秋雨雁行断 
乍返斜阳万壑幽 
望极人烟传战伐 
国饶翊贶恣仇酋 
残煹灰烬接寒宿 
久坐鼾酣入乱流 
明日山行更深处 
诸天昏黑可堪游 

 
夜雨 

（09/04） 
茶烟无奈夜沉檐 
寂寞童心年复年 
雨急闲看天际电 
雷过还抚睡儿肩 
王侯无种饶疏放 
江海憎人生巨澜 
洛岸铜驼今瘦未 

回回七夕巧堪怜 
 

快雨 
（08/04） 
天蒸桑那浴 
地炙铁板烧 
徒羡咸池水 
空闻洞仙箫 
草枯风不动 
雀惊瓦乱摇 
长空忽一片 
大雨屋欲飘 

 
别 

（11/04） 
零羽等闲浮弱水 
鬓霜取次轻别离 
残生大梦无根地 
旧国长年蓄泪时 
返照残霞红欲湿 
回风秋水绮成丝 
蜀都雾瘴三千里 
烟雨为寻青一枝 

 
甲申初雪 
（11/04） 

一片初飞过野桥 
风飘万点下荒郊 

待看丛菊白中没 
遽失乱红春再樵 
日日白宫传捷报 
家家老树挂黄绦 
昏灯岁晏莫言恨 
已报霁华明日高 

 
无题 

（12/04） 
岁暮凋零事堪伤 
空庭卓荦月舒光 
逝波洛岸羽毛老 
憎命楚云滟滪旁 
啼梦小儿还昨日 
出头白发渐新芒 
西风树树冷吹雪 
野战家家绢褪黄 

 
 


